
ANNOTATION 
During our study, we studied clinical and laboratory changes in the liver after covid-19 in patients 
with alcoholism. For this purpose, 140 patients undergoing treatment with a diagnosis of alcoholism 
were selected. The average age of the patients was 37±6.3 years, and all of them were men. Patients 
were studied in two groups. The main group consists of patients who are no more than 12 weeks after 
the onset of Covid-19 with the presence of alcoholism. The control group for the incidence of 
alcoholism is present in patients not infected with Covid-19. As the main research method, the 
indicators of biochemical analysis of blood, allaninaminotransferase, aspartate aminotransferase, total 
bilirubin, total protein were studied. Our study showed that a biochemical blood test showed elevated 
levels of ALT, AST and total bilirubin in patients with Covid-19 suffering from alcoholism. This 
means that the changes are associated with complications of covid-19. 

ANNOTATSIYA 
Tadqiqotimiz davomida alkogolizm bilan kasallangan bemorlarda Covid-19 o’tkazgandan keyin 
jigardagi klinik va laborator o’zgarishlarni o’rgandik. Buning uchun alkogolizm tashxisi bilan 
davolanayotgan 140 nafar bemor tanlab olindi. Bemorlarning o’rtacha yoshi 37±6,3 yosh bo’lib, 
ularning barchasini erkaklar tashkil etdi. Bemorlar ikki guruhga bo’lib o’rganildi. Asosiy guruh 
alkogolizm kasalligi mavjud bo’lib Covid-19 kasalligini boshidan o’tkazganiga 12 haftadan 
oshmagan bemorlar. Nazorat guruhi alkogolizm kasalligi mavjud bo’lib Covid-19 kasalligi bilan 
kasallanmagan bemorlar. Asosiy tekshirish usuli sifatida qonning biokimyoviy tahlili, 
Alllaninaminotransferaza, aspartataminotransferaza, umumiy bilirubin, umumiy oqsil ko’rsatgichlari 
tekshirildi. Tadqiqotimiz natijasida alkogolizm kasalligi bilan kasallangan Covid-19 kasalligini 
boshidan o’tkazgan bemorlarda qoning biokimyoviy tahlilida ALT, AST va umumiy bilirubin 
oshganligi ma’lum bo'ldi. Ushbu o’zgarishlar COVID-19 asoratlari bilan bog`liq ekanligini bildiradi. 
Kalit so’zlar: COVID-19, alkogolizm, jigar patologiyasi, biokimyoviy tahlillar. 

КЛИНИЧЕСКИЕ И ЛАБОРАТОРНЫЕ ИЗМЕНЕНИЯ В ПЕЧЕНИ ПОСЛЕ 
ПЕРЕНЕСЕННОГО COVID-19 У ПАЦИЕНТОВ С АЛКОГОЛИЗМОМ 

 
АННОТАЦИЯ 

В ходе нашего исследования мы изучали клинические и лабораторные изменения в печени 
после перенесенного Covid-19 у пациентов с алкоголизмом. Для этого было отобрано 140 
пациентов, проходящих лечение с диагнозом алкоголизм. Средний возраст пациентов 
составлял 37±6,3 года, и все они были мужчинами. Пациенты были изучены в двух группах. 
Основная группа-это пациенты, у которых заболевание Covid-19 протекало не более 12 недель 
с момента начала с наличием заболевания алкоголизм. Контрольная группа по заболеваемости 
алкоголизмом у пациентов, не инфицированных Covid-19. В качестве основного метода 
исследования исследовались показатели биохимического анализа крови, 
Алланинаминотрансферазы, аспартатаминотрансферазы, общего билирубина, общего белка. 
Наше исследование показало, что биохимический анализ крови показал повышенный уровень 
АЛТ, АСТ и общего билирубина у пациентов, перенесших Covid-19, страдающих 
алкоголизмом. Это означает, что изменения связаны с осложнениями Covid-19. 
Ключевые слова: COVID-19, алкоголизм, патология печени, биохимические анализы. 

 
Dolzarbligi: Pandemiya davrida ma’lum bo‘ldiki, COVID-19 infeksiyasi, o‘tkir respirator 

infeksiyadan tashqari, balki ko‘plab a’zolar, jumladan, jigar kabi muhim a’zolarga zarar yetkazadigan 
kasallikdir [1, 3, 4]. Jigar juda ko’plab funksiyalarga ega bo’lgan muhim organlardan biridir [2, 6]. 
Jigarning himoya funksiyasi endogen va ekzogen omillarni zararsizlantirishni o’z ichiga oladi [5]. 
Jigar hujayralari tananing immunitetini himoya qilish faoliyatida faol ishtirok etadi [7]. Jigarda T va 
B limfotsitlar mavjud, Kuper hujayralari ixtisoslashgan jigar makrofaglari bo’lib, virusni ushlash va 
uning replikatsiyasini buzish uchun zarurdir [8, 10]. Jigarning patologik jarayonda faol ishtirok etishi 
va COVID-19 ning kechishi va natijasi ushbu infeksiyadan jigar shikastlanishining chastotasi va 
darajasi bilan bog’liqligini namoyon etadi [9]. 
COVID-19 pandemiyasi davrida alkogolizm bilan kasallangan va turli xil jigar kasalliklari mavjud 
bo’lgan bemorlarga yetarli e’tibor berilmadi [11]. Surunkali jigar kasalliklari dunyoda eng keng 
tarqalgan kasalliklardan biri bo’lib, bular orasida alkogolizm bilan kasallangan bemorlar yetakchilik 
qilishadi [13, 14]. Pandemiya davrida ushbu patologiyalar bilan og’rigan bemorlarni samarali 

kuzatish va davolashni davom ettirish muammolariga keraklicha e’tibor berilmadi [12]. So’ngi 
adabiyotlarda COVID-19 ning jigar kasalliklarining rivojlanishiga ta’siri haqida ma’lumotlar 
yetarlicha emas [15, 16]. Biroq, og’ir fibroz va jigar sirrozi bilan og’rigan bemorlar, jigar 
transplantatsiyasidan bemorlarda COVID-19 kasalligining og’ir kechishi haqida dastlabki 
ma’lumotlar mavjud [19, 21]. 

Jigar juda ko’p funksiyalarga ega bo’lgan eng muhim organlardan biridir. Jigarning himoya 
funksiyasiga endogen va ekzogen omillarni detoksifikatsiya qilishni kiradi [17, 20]. 

Klinik ma’lumotlarning tahlili shuni ko’rsatadiki, koronavirus infeksiyasi jigar disfunktsiyasi 
bilan og’ir kasallik bilan kasalxonaga yotqizilgan bemorlarda keng tarqalgandir [18, 22]. Turli 
ma’lumotlarga ko’ra, bemorlarning 18-50 foizida alanin aminotransferaza (ALT) va asparagin 
aminotransferaza (AST) yuqori darajalari qayd etilgan. COVID-19 kasalligida jigar disfunksiyasi 
ko’pchilik tadqiqotchilar tomonidan yengil patologik holat deb e’tirof etildi [23, 26]. Ammo ba’zi 
ma’lumotlar shuni ko’rsatadiki, COVID-19 bilan og’rigan bemorlarning 4-14 foizida jigar bilan birga 
keladigan kasalliklar mavjud va 15-55% hollarda kasallikning rivojlanishi davomida 
aminotransferaza darajasi normal bo’lmagan [24, 25]. So’ngi adabiyotlarga qaraganda og’ir COVID-
19 kasalligi bilan kasallangan bemorlar ko’pincha jigar disfunksiyasi kuzatilgan [27]. 
Alkogolizm bilan kasallangan bemorlarda COVID-19 kasalligini boshdan kechirgandan keyin ALT, 
AST, umumiy bilirubin va boshqa jigar funksiyasi ko’rsatkichlari sezilarli darajada oshganligi va 
tiklanish jarayonida jigar funksiyalari ko’rsatkichlari asta-sekin normal holatga qaytishi mumkinligi 
aniqlandi [28]. Alkogolizm natijasida jigarning og’ir shikastlanishlari mavjud bo’lgan bemorlarga 
odatda gepatoprotektor dorilar buyuriladi [29, 30]. 

Tadqiqot maqsadi. Alkogolizm bilan kasallangan bemorlarda Covid-19 o’tkazgandan keyin 
jigardagi klinik va laborator o’zgarishlarni o’rganish. 

Material va metod: Tadqiqot Respublika ixtisoslashtirilgan narkologiya ilmiy amaliy 
tibbiyot markazi Samarqand viloyat mintaqaviy filialida 2020-2021 yillar davomida o’tkazildi. 
Buning uchun alkogolizm tashxisi bilan davolanayotgan 140 nafar bemor tanlab olindi. Bemorlarning 
o’rtacha yoshi 37±6,3 yosh bo’lib, ularning barchasini erkaklar tashkil etdi. Bemorlar ikki guruhga 
bo’lib o’rganildi. Asosiy guruh alkogolizm kasalligi mavjud bo’lib Covid-19 kasalligini boshidan 
o’tkazganiga 12 haftadan oshmagan bemorlar. Nazorat guruhi alkogolizm kasalligi mavjud bo’lib 
Covid-19 kasalligi bilan kasallanmagan bemorlar. Asosiy tekshirish usuli sifatida qonning 
biokimyoviy tahlili, Alllaninaminotransferaza (ALT), aspartataminotransferaza (AST), umumiy 
bilirubin, umumiy oqsil ko’rsatgichlari tekshirildi. 

Natija va muhokama: Asosiy guruh bemorlari tekshirilganda barcha bemorlarda 100% ALT 
miqdorining oshishi aniqlanib, uning miqdori o’rtacha 248,36±8,02 yed/l ni tashkil etdi. AST 
miqdorining tekshirilganda 95% bemorda AST miqdorining ko’tarilganligi va uning o’rtacha 
ko’rsatgichi 82,13±1,96 yed/l ni tashkil etishi aniqlandi. Umumiy bilirubin miqdori tekshirilganda 
98,75% bemorlarimizda uning miqdori ortishi aniqldi va o’rtacha 40,94±0,52 mmol/l ni tashkil etdi. 
Albumin esa barcha bemorlarda (100%) kamayganligi namoton bo’ldi, uning miqdori o’rtacha 
32,86±0,37 g/l ni tashkil etdi. 
Nazorat guruhi bemorlar tekshirilganda ALT miqdori 41,67% bemorda normadan yuqori yani, 
o’rtacha 48,42±1,34 yed/l ekanligi aniqlandi. AST miqdori 20% bemorda normadan yuqori yani, 
o’rtacha 38,96±1,12 yed/l ekanligi ma’lum bo’ldi. Umumiy bilirubin miqdori bemorlarning 16,67% 
da yuqori ko’rsatgichda na’moyon bo’lib, o’rtacha 19,81±0,59 mmol/l ni tashkil qildi. Albumin 
miqdori 6,67% bemorda kamayib, o’rtacha qiymati 74,2±3,3 g/l ni tashkil etishi aniqlandi. 

Jadval 1 
Asosiy va nazorat guruhlarida jigarning funksional holatining biokimyoviy ko'rsatkichlari 

Ko'rsatkichlar Asosiy guruh (n=80) Nazorat (n=60) 
ALT, yed/l 248,36±8,02 48,42±1,34 
AST, yed/l 82,13±1,96 38,96±1,12 
Umumiy bilirubin, mmol/l 40,94±0,52 19,81±0,59 
Albumin g/l 32,86±0,37 74,2±3,3 

Eslatma: nazorat guruhi bilan farqning ishonchliligi p<0,001. 

Asosiy va nazorat guruhlar o’zaro solishtirilganda alkogolizm kasalligi mavjud bo’lib Covid-19 
kasalligini boshidan o’tkazgan bemorlarda, nazorat guruhi alkogolizm kasalligi mavjud bo’lib, 
Covid-19 kasalligi bilan kasallanmagan bemorlarga nisbatan ALT va AST miqdorining oshishi, 
albumin miqdorining nisbatan yuqoriligi va umumiy oqsil miqdorining kamayishi kuzatildi.  

Xulosa: Tadqiqotimiz natijasida alkogolizm kasalligi bilan kasallangan Covid-19 kasalligini 
boshidan o’tkazgan bemorlarda qoning biokimyoviy tahlilida ALT, AST va umumiy bilirubin 
oshganligi ma’lum bo'ldi. Alkogolizm kasalligi mavjud bo’lib Covid-19 kasalligi bilan 
kasallanmagan bemorlarga ushbu ko’rsatgichlar nisbatan kamroq o’zgargan bu esa, asosiy guruhdagi 
o’zgarishlar COVID-19 asoratlari bilan bog`liq ekanligini bildiradi. Ushbu o’zgarishlar alkogolizm 
kasalligining kechishiga bevosita tasir ko’rsatadi va alkogolizm kasalligini davolashda e’tibor 
berilishi kerak bo’lgan muhim ko’rsatgichlardan biridir. 

